TATA PANGIBADAH GKJ KOTAGEDE

Pamaosing pawartos pasamuwan

TIMBALAN PANGIBADAH

Prdt.: Pasamuwan ingkang kinasih, Sumangga sesarengan kita cawisaken manah kita
kagem manembah lan ngluhuraken asmanipun Allah, ing salebeting ngeningaken
manah............ (Ening sawetawis)
Kanthi nyawiji ing manah, sumangga kita lumebet ing pangibadah menika kanthi
ngrepekaken KPJ 34: 1,3 “Ulukna Pamuji”, kita repekaken kanthi jumeneng.

1) Ulukna pamuiji kanthi trusing ati, he titah, mring Gusti Allah kang setya
lan maha mirah; wit sira rinoban berkah.

3) Aturna panggunggung dalasan pisungsung mring Allah, hé para umat,
kang setya paring sih-rahmat, tan ngétang dosaning jagad.

VOTUM lan SALAM (jumeneng)

Pdt:  Sumangga pangibadah enjang punika sami kita sengker kanthi pengaken:
Sang Yehuwah ingkang nitahaken langit kaliyan bumi, punika tuking pitulungan
kita. Sih rahmat lan tentrem rahayu saking Allah Rama kita lan Gusti Yesus Kristus
wonten ing para sedherek sedaya. Amin.

ATUR PAMBUKA (lenggah)

Imam: Pasamuwan ingkang tinresnan ing Gusti, dinten punika kita sami kekempalan
minangka brayat-brayat ingkang katimbalan supados setya dhumateng Gusti. Ing
tengahing jagad ingkang kebak wewujudan “brahala” modérn, kados déné arta,
kalenggahan utawi manéka warna karépotan ingkang nelasaken wekdal kita, kita
dipun émutaken malih bilih namung Gusti Allah ingkang pantes kita sembah. Mugi
lumantar pangibadah kanthi jejer “Nampik Brahala, Milih Setya” wekdal punika,
manah kita kakekahaken, brayat kita kaanyaraken ing prasetyan, kados ujaripun
Senopati Yusak, “Aku lan sakulawangsaku iki, aku bakal ngabekti marang
Pangéran Yéhuwah.”

KIDUNG PAMUJI
Imam: Pasamuwan ingkang kinasih, sumangga kita puji Asmanipun Gusti kanthi
nngrepekaken KPJ 321: 1,2 “Kulawarga Kang Rahayu”
1) Kulawarga kang rahayu, lamun Gusti angayomi
srana tresna kang satuhu, tansah nuntun wah nganthi.
Refr. Matur nuwun konjuk mring Gusti, dekarsa nuntun salaminya;
sakathahing urmat wah pamuji tansah sumengka ing ngarsanya.



2) Aneng donya ke'h dalannya, endi kang bakal ingambah.
Dalan bener mung sajuga, yeku margining Allah...Refr...

PANGAKENING DOSA

Pdt

Pdt;

: Sumangga kita tampi angger-angger katresnan saking Gusti kados ingkang

sinerat ing Mateus 22: 37-40, ingkang makaten:
Paring wangsulane Gusti Yesus: “Sira tresnaa marang Pangeran Allahira
kalawan gumolonging atinira, lan gumolonging nyawanira, sarta gumolonging
budinira. Yaiku angger-angger kang gedhe lan luhur dhewe. Dene angger-
angger kang kapindho kang padha karo iku, yaiku: Sira tresnaa ing
sapepadhanira dikaya marang awakira dhewe. Kabeh isining Toret lan kitabe
para nabi iku gumantung karo angger-angger loro mau.”

Pasamuwan ingkang kinasih, mboten wonten setunggal kémawon ing antawis kita

ingkang saged netepi dhawuh punika kanthi sampurna. Kita langkung asring

ngasihi dhiri kita piyambak katimbang ngasihi Gusti lan sesami, pramila mangga

kita nélakaken keduwung lan pamratobat kita, kanthi pandonga sacara pribadi.

[Ening sawetawis / pandonga pribadi]
Dhuh Gusti, makaten sadaya pangakening dosa-dosa kawula ingkang kawula

unjukaken kanthi tulusing manah dhumateng Paduka. Kawula nyadhong sih-
kawelasan Paduka. Mugi paring pangaksama. Amin.

KIDUNG PANELANGSA
Imam: Pasamuwan ingkang kinasih, sumangga kita nelangsani dosa-dosa kita, kanthi

ngrepekaken kidung panelangsa saking KPJ 45: 1,2,3 “Aneng Ngarsane Gusti”.

1) Aneng ngarsane Gusti, binuka isining kalbu.
Sanyata najis uripku, aneng ngarsane Gusti

2) Anéng ngarsané Gusti, tansah tetéla luputku.
Mung kebak lamis uripku, aneng ngarsané Gusti.

3) Aneng ngarsané Gusti, rumangsa ringkih lan semplah.
Reribed lan nyawa lungkrah, anéng ngarsané Gusti.

PAWARTOS SIH-RAHMAT

Pdt:

Pasamuwan ingkang kinasih, sumangga kita pirengaken lan kita raos-raosaken
kabar kabingahan punika: Gusti Yésus mangsuli, pangandikané: “Manawa ana
wong kang tresna marang Aku, iku bakal netepi ing pituturKu sarta bakal dikasihi
déning RamaKu lan Aku karo Sang Rama bakal padha ngrawuhi sarta makuwon
ana ing wong iku.” (Yokanan 14:23).



Saéstu punika pawartosing sih rahmat tumrap kita lan brayat kita. Gusti Allah
mboten namung karsa ngapunteni dosa kita, nanging malah karenan rawuh lan
nunggil ing tengahing brayat kita. Nalika kita sowan kanthi manah ingkang kebak
tresna dhateng Panjenenganipun lan kanthi adreng gesang mituhu karsaNya,
Gusti Allah karsa rawuh piyambak paring pulih lan mberkahi brayat kita. Pramila
sumangga kita aturaken raos sokur kita dhumateng Gusti Allah kanthi sami déné
jawat asta sinartan ngucapaken, “Tentrem rahayuning Gusti nunggil ing kita sami.”

KIDUNG KASANGGEMAN (jumeneng)

Imam: Kita tanggapi pawartos sih rahmad saking Gusti punika kanthi ngrepekaken
Kidung Kasanggeman saking KPJ 320: 1,3 “Kang Nuntun Laku Utama”, kita
repekaken kanthi jumeneng.

1) Kang nuntun laku utama yeku sabdaning Allah.
Wulangna mring brayat ira tan kendhat saben wayah.
Refr. Gya undhangna sabdeng Allah babaring sih rahmatnya,
mring sagunging pra tumitah, amrih tentrem raharja.

3) Brayat di tansah ngabekti ndedonga lan memuji;
nampa sabda saka swarga, ngabdi kanthi sembada.....Reffr...

PALADOSAN PANGANDIKA (lenggah)
= Pandonga Epiklese (nyuwun panuntuning Sang Roh Suci)
= Pamaosing Kitab Suci

Pdt : Waosan Kitab Suci kapethik saking .................... Rahayu ingkang sami
mirengaken pangandikanipun Gusti saha sami dipun estokaken. Haleluya!
J 1 (ngrepekaken) Haleluya! Amin!
= Khotbah

= Wekdal Ening
PANDONGA SAFAAT kapungkasan DONGA RAMA KAWULA (kakidungaken)

PISUNGSUNG SOKUR ~dening pradata~
= Dhasar Pisungsung = 2 Samuel 7:29

“Pramila sapunika Paduka mugi karsaa mberkahi kulawarganipun ingkang abdi
punika, supados lestantun wonten ing ngarsa Paduka ing salami-laminipun. Amargi,
dhuh Pangéran Yéhuwah, Paduka piyambak ingkang ngandika saha margi saking
berkah Paduka, kulawarganipun ingkang abdi binerkahan ing salami-laminipun.

= Kidung Pisungsung = KPJ 326: 1,2 “Punika Brayat Kula”



1) Punika brayat kula, brayat tentrem kang ngangeni.
Sinten dados tanggelan? namung Pangeran pribadi.
Refr. Saiba prayoginya, lamun Gusti kang rumeksa,

temah tanpa rubeda, sagotrah manggih raharja.

Kantong pisungsung kaedaraken, kairing instrumen.
Sasampunipun kantong kaedaraken, Pasamuwan Tetep Lenggah /lan ngidungaken pada saklajengipun

2) Saiba endahira, tyang-sepuh dadya tuladha,
sagunging para putra sami nulad pakartinya...;.Refr...

= Pandonga Pisungsung

PANGAKEN PITADOS RASULI (jumeneng)

Imam: Pasamuwan kasuwun jumeneng.
Sesarengan kaliyan umatipun Gusti ing sadhéngah wekdal lan papan, sumangga
kita ngénggalaken kapitadosan kita kanthi ngucapaken Pangaken Pitados Rasuli,
ingkang makaten: Kawula pitados......

PANGUTUSAN lan BERKAH

Pdt:  Enerna manah panjenengan dhumateng Gusti. Dadosa seksinipun Gusti wonten
ing pundi papan, lan panjenengan tampi berkahipun Gusti: Sih rahmatipun Gusti
Yesus saha sihipun Gusti Allah tuwin patunggilanipun Sang Roh Suci wonten ing
para sedherek sedaya. Amin.

KIDUNG PANUTUP
KPJ 452: 1,2 "Tekading Manah Kawula"

1) Tékading manah kawula tansah ndhérék mring Gusti,
yeku Panutan sanyata, nggih Panebus sejati.
Refr. Margining salib ingambah, mbangun turut mring Allah.
Mbabarken tresna sejati, mrih jagad tentrem basuki.

2) Kula sestu ndhérék Gusti ngantos slami-laminya,
martosaken Injil Suci, dimén samya waluya....Refr...



